
Сыбайлас жемқорлықпен күре-
су – елдің бүгінгі күнгі мемлекеттік 
саясатының басты мақсаттары-
ның бірі. Қазақстан Республика-
сының «Сыбайлас жемқорлыққа 
қарсы іс-қимыл туралы» Заңы 
қабылданғаннан бері сыбайлас 
жемқорлыққа қарсы іс-әрекеттер 
дәйектілікпен жүзеге асырылу-
да. Осы бағыттағы шаралар мен 
мәселелерді шешуде заңдылықты 
жетілдіру жұмыстары тұрақты түр-
де жүргізіліп келеді. Жалпы алған-
да, қабылданған кешенді шаралар 
нәтижесінде сыбайлас жемқорлық 
көріністерінің азаюы байқалады. 

«Жемқорлыққа қарсы күрес жан-
жақты, үздіксіз, ашық әрі әділетті 
түрде жүргізілуі тиіс. Біз сонда ғана 
алға қойған биік мақсаттарға қол 
жеткізе аламыз», - деп Мемлекет 

басшысы келешектің жемқорлық-
сыз, адал болуын мақсат етті. 

Сыбайлас жемқорлықтың жиі 
бой көрсететін, ең қауіпті түрі – 
парақорлық. Бірінші кезекте, пара 
берудің себептері, пара алудың 
жағдайларын түп-тамырын жою 
үшін қоғам болып белсенділік та-
нытуымыз қажет. Яғни, пара беру 
де, пара алу да пайдалы болмай-
тындай, үлкен қылмыс ретінде 
саналатындай жағдай, қоғамдық 
сана қалыптастыруға тиіспіз.

Сыбайлас жемқорлық сипатын-
дағы құқық бұзушылыққа мүлдем 
төзбеушілік қағидатын қалыпта-
стыру - әрбір азаматтың борышы.

Айгүл НУРГАЛИЕВА,
Қазынашылық басқармасы 
басшысының орынбасары.

Жыл сайын қала аумағында 
орта есеппен 20–25 өрт оқиға-
сы тіркеледі. Өрттердің басым 
көпшілігі тұрғындардың қауіпсіздік 
талаптарын сақтамауынан, салғы-
рттығы мен абайсыздығынан орын 
алады. Өрт оқиғаларының шама-
мен 80 пайызы тұрғын үйлерде 
тіркеледі.

Күн суытып, жылыту маусымы 
басталған кезде пештер мен түтін 
мұржаларының ақауынан, сон-
дай-ақ, оларды пайдалану кезінде 
қауіпсіздік ережелерінің сақталма-
уынан болатын өрт саны күрт ар-
тады.

Осыған байланысты тұрғын-
дарды жылыту маусымы кезінде 
өрт қауіпсіздігі талаптарын қатаң 
сақтауға шақырамыз.

Пешті пайдалану кезінде мына 
талаптарды ескеріңіз:

- жылыту маусымы басталар 
алдында пештерді, мұржаларды 
және басқа да жылыту құралдарын 
мұқият тексеріп, анықталған ақау-
ларды дер кезінде жою;

- түтін шығатын құбырлар 
мен пештерді жылыту маусымы 
басталғанға дейін және жылыту 
кезеңінде кемінде үш айда бір рет 
тазалау;

- шатырдағы түтін өтетін ар-
наларының, түтін мұржаларының 
және қабырғалардың тиісті бөлік-
терін әктеп, өңдеу;

ТЖ ескертеді!ТЖ ескертеді!

Жылыту маусымын 
қауіпсіз өткізейік!

Үйді жылыту, ас 
дайындау, тұрмыстық 
техниканы пайдалану – 
барлығы да отпен және 
жылу көздерімен тығыз 
байланысты. Алайда, 
отты дұрыс пайдалан-
бау немесе қауіпсіздік 
талаптарын сақтамау 
қайғылы жағдайларға 
әкелуі мүмкін.

- пештің от жағатын қақпағының 
алдына көлемі кемінде 50×70 см 
болатын металл қаңылтыр төсеу;

- түтін арналары, мұржалар 
мен қабырғалардың сылағы бұ-
зылған жағдайда оларды дереу 
қалпына келтіру;

- қатты отынмен жұмыс істей-
тін пештердің түтін мұржаларын 
ұшқын сөндіргіш құрылғылармен 
жабдықтау.

Мыналарға қатаң тыйым салы-
нады:

- жанып тұрған пешті қарау-
сыз қалдыруға, сондай-ақ, кішкен-
тай балаларға пешті бақылауды 
тапсыруға;

- отынды және басқа да жанғыш 
заттар мен материалдарды пештің 
алдында сақтауға;

- пешті жағу үшін бензин, керо-
син, дизель отыны және басқа да 
тез тұтанатын сұйықтықтарды пай-
далануға;

- пешті мақсатына арналмаған 

отынмен, соның ішінде қоқыспен, 
жанғыш қалдықтармен немесе газ-
бен жағуға;

- пешті шамадан тыс қыздырып 
жағуға.

Өрт немесе жану белгілері 
байқалған жағдайда, дереу «101» 
немесе «112» телефондарына ха-
барлаңыз. Мүмкіндік болса, өртті 
бастапқы кезеңде сөндіруге әрекет 
жасап, адамдарды және бағалы 
заттарды қауіпсіз жерге шығаруға 
шара қолданыңыз.

Естеріңізде болсын: от салғы-
рттықты кешірмейді!

Пешті дұрыс пайдалану, жылы-
ту жүйелерін уақытылы тексеру 
және өрт қауіпсіздігі талаптарын 
сақтау – өзіңіздің және жақында-
рыңыздың қауіпсіздігінің кепілі! 

Ануар ЕРҒАЗИЕВ,
Қаражал қаласы  ТЖ бөлімінің 

аға анықтаушысы,
а/қ лейтенанты.

Қоғам. Адам. Заң.Қоғам. Адам. Заң.

Жемқорлыққа қарсы 
күрес – ортақ міндет 

Елдің дамуы мен әлеуметтік-экономикалық ілгерілеу 
жолындағы маңызды қадамдардың бірі – сыбайлас 
жемқорлықты жеңу. Қайсыбір мемлекет келешегінің 
салауатты, табысты болуын, халқының әлеуметтік 
мәселелерінің шешілуін қамтамасыз етуге тырысады. 
Дегенмен, қоғамның қасіретіне айналған дерті – сыбай-
лас жемқорлық сипатындағы құқық бұзушылық. Бұл 
дертпен күресу – әрбіріміз үшін басты парыз.

салт-дәстүрі мен мәдени мұрасы 
– ортақ қоғамның маңызды бөлі-
гі. Бір-бірінің мәдениетін құрмет-
теу адамдар арасындағы сенімді 

нығайтып, қоғамдық келісімді қа-
лыптастырады.

Толеранттылық ең алдымен 
отбасынан және білім беру ор-

тасынан басталады. Баланы 
кішкентай кезінен өзге адамдар-
ды құрметтеуге, олардың пікірін 
тыңдауға, жанжалдарды бейбіт 

ДінДін

Толеранттылық – көп этносты қоғамның негізі
Қазіргі таңда әлемде 

түрлі ұлттар мен эт-
ностар бір қоғамда өмір 
сүріп, өзара қарым-қаты-
нас орнатуда. Осындай 
көп этносты қоғамның 
тұрақты әрі бейбіт 
дамуы үшін адамдардың 
бір-бірін құрметте-
уі, түсінуі және өзара 
сыйластық танытуы 
аса маңызды. Бұл құн-
дылықтардың негізінде 
толеранттылық ұғымы 
жатыр.

Толеранттылық – басқа адам-
ның ұлтына, дініне, мәдениетіне, 
тіліне немесе көзқарасына құр-
метпен қарау, оның ерекшелі-
гін қабылдай білу. Толерантты 
адам өз пікірін өзгеге таңбайды, 
керісінше әр адамның өзіндік 
ерекшелігі бар екенін түсінеді. 
Бұл – немқұрайлылық емес, өза-
ра түсіністік пен сыйластыққа не-
гізделген мәдени қарым-қатынас.

Қазақстан – көптеген этнос 
өкілдері мекендейтін мемле-
кет. Елімізде әртүрлі мәдениет 
пен дәстүрдің қатар өмір сүруі 
қоғамның рухани байлығын арт-
тырады. Әр этностың ана тілі, 

жолмен шешуге тәрбиелеу маңы-
зды. Мектепте әртүрлі мәдениет-
тер туралы білім беру де оқушы-
лардың дүниетанымын кеңейтіп, 
өзара түсіністікті қалыптастыра-
ды.

Көп этносты қоғамда айыр-
машылықтарды мәселе ретінде 
емес, қоғамның мәдени байлығы 
ретінде қабылдау қажет. Әртүрлі 
ұлт өкілдерінің бір-бірінен үйре-
нуі, ортақ іс-шараларға қатысуы 
және мәдени құндылықтарымен 
бөлісуі достық пен ынтымақта-
стықты күшейтеді.

Толеранттылық – бейбітшілік 
пен қоғамдық келісімнің маңыз-
ды негіздерінің бірі. Бір-біріміздің 
ерекшелігімізді құрметтеп, ортақ 
құндылықтар төңірегінде біріге 
білсек, қоғамымыздың тұрақты 
дамуына үлес қоса аламыз. Әр 
адамнан басталатын қарапай-
ым сыйластық пен түсіністік көп 
этносты қоғамдағы татулықтың 
берік негізіне айналады.

Манара ЖЕТИМЕКОВА,
«Қаражал қаласының 
ішкі саясат, мәдениет,

 тілдерді дамыту және спорт 
бөлімі» ММ басшысы.

2026 жылғы 10 қарашада, сағат 09.30-да өтеді» деп оқылсын. 

К сведению читателей!
В четвертом абзаце объявления ТОО «ST Tabys», опубликованном в 

